
Abstrak: Isu penyalahgunaan dadah kekal sebagai cabaran sosial yang kritikal di 
Malaysia. Walaupun pelbagai inisiatif telah dilaksanakan, kadar penagihan semula dan 
kemunculan dadah sintetik baharu menunjukkan bahawa masalah ini bersifat dinamik 
serta memerlukan pendekatan lebih menyeluruh. Usaha pencegahan tidak boleh 
bergantung kepada penguatkuasaan semata-mata, sebaliknya perlu merangkumi 
pendidikan, kesedaran awam, pemulihan, integrasi sosial dan sokongan komuniti. 
Buku ini menghimpunkan pandangan ilmiah, dapatan kajian dan pengalaman praktikal 
daripada pelbagai pihak yang terlibat dalam pencegahan dan pemulihan dadah. 
Perbincangan meliputi isu semasa, cabaran agensi kerajaan dan NGO, serta cadangan 
strategi berasaskan bukti yang relevan dengan konteks semasa. 
Setiap bab disusun bagi memberi gambaran menyeluruh tentang ekosistem pencegahan 
dan pemulihan dadah. Diharapkan buku ini menjadi rujukan berguna kepada pembuat 
dasar, pengamal, pelajar dan masyarakat dalam memperkukuh usaha membina komuniti 
yang lebih sihat dan sejahtera.

PRAKATA

Isu penyalahgunaan dadah kekal sebagai cabaran sosial 
paling kritikal yang dihadapi oleh Malaysia. Pelbagai inisiatif 
telah dilaksanakan sejak beberapa dekad lalu, malah kadar 
penyalahgunaan dadah, penagihan semula (relaps) dan 
kemunculan dadah sintetik baharu menunjukkan bahawa 
permasalahan ini bersifat dinamik dan memerlukan pendekatan 
yang lebih menyeluruh. Justeru itu, usaha membanteras 
penyalahgunaan dadah tidak lagi boleh bergantung semata-
mata kepada penguatkuasaan undang-undang, sebaliknya harus 
digerakkan melalui pendekatan holistik yang merangkumi aspek 
pencegahan, pendidikan, kesedaran awam, pemulihan, integrasi 
semula dan sokongan komuniti.

Buku ini diterbitkan bagi memenuhi keperluan tersebut dengan 
menghimpunkan pandangan ilmiah, dapatan kajian, serta 
pengalaman praktikal daripada pelbagai pihak yang terlibat 
secara langsung dalam usaha pencegahan dan pemulihan dadah 
di Malaysia. Ia membincangkan isu dan cabaran yang dihadapi 
oleh agensi kerajaan, badan bukan kerajaan (NGO) dan komuniti 
setempat, di samping mengemukakan cadangan dasar dan 
strategi penambahbaikan yang relevan dengan konteks semasa.

Setiap bab dalam buku ini disusun untuk memudahkan 
pembaca memahami keseluruhan ekosistem pencegahan dan 
pemulihan dadah. Bermula dengan latar belakang dan trend 
semasa penyalahgunaan dadah, pembaca akan dibimbing 
mengikuti aspek kesedaran awam, peranan komuniti dan 
keluarga, penguatkuasaan, program pemulihan serta cadangan 
dasar berasaskan bukti (evidence-based policy). Pendekatan 
interdisiplin ini diharap dapat memberi gambaran yang lebih 

komprehensif tentang isu dadah dan langkah-langkah bersepadu 
ke arah membina masyarakat bebas dadah.

Adalah diharapkan agar buku ini menjadi rujukan berguna 
kepada pembuat dasar, pengamal lapangan, penyelidik, pelajar 
dan masyarakat umum dalam memahami realiti semasa dan 
membentuk strategi lebih berkesan. Semoga usaha kecil ini dapat 
menyumbang kepada misi nasional dalam melahirkan generasi 
bebas dadah serta memperkukuh kesejahteraan sosial negara.

Sekalung penghargaan diucapkan kepada agensi pelaksana dan 
pihak-pihak yang telah memberikan kerjasama dan sokongan 
dalam menjayakan penerbitan ini. Semoga buku ini memberi 
manfaat kepada semua pihak dan menjadi titik tolak kepada 
wacana baharu dalam pencegahan serta pemulihan dadah di 
Malaysia.

telah menjadi pemangkin utama dalam menjayakan penerbitan 

PENGHARGAAN

Isu dadah adalah satu masalah yang pelbagai dan kompleks 
yang boleh menyebabkan kesan yang mendalam dan 
berpanjangan terhadap landskap kesihatan awam negara. Isu 
penggunaan dadah ini boleh membawa kemudaratan serius 
kepada keselamatan negara dan mempunyai kesan yang 
ketara terhadap potensi dan peluang masa depan di hadapan 
generasi muda negara. Untuk mendapatkan gambaran yang 
lebih mendalam tentang masalah dadah, adalah penting untuk 
mengkaji semula latar belakang isu dadah di Malaysia, trend 
semasa dan rasional keperluan melalui pendekatan holistik.

Latar Belakang Isu Dadah di Malaysia

Masalah dadah adalah cabaran utama di Malaysia. 
Penyalahgunaan dadah boleh mengancam keselamatan dan 
kesihatan awam penduduk negara. Sejak awal tahun 1980-an, 
kerajaan telah mengisytiharkan dadah sebagai musuh nombor 
satu negara kerana ancamannya yang boleh merencatkan 
pembangunan negara serta menjejaskan keselamatan masyarakat 
(Agensi Antidadah Kebangsaan, 2017). Dari segi definisi, dadah 
merujuk kepada sebarang bahan kimia semula jadi atau sintetik 
yang boleh mempengaruhi fungsi fisiologi dan psikologi manusia 
serta berpotensi menyebabkan ketagihan apabila digunakan 
tanpa kawalan (World Health Organization, 2020).

PENGENALAN

B A B

1

Pengenalan 

Usaha dalam membanteras penyalahgunaan dadah di Kawasan 
Berisiko Tinggi (KBT), Malaysia mesti meletakkan kesedaran awam 
dan pendidikan pencegahan sebagai komponen utama dalam 
strategi jangka panjang yang mampan. KBT lazimnya dicirikan 
oleh tahap ketidakteraturan sosial yang tinggi, kemiskinan serta 
kegiatan berkaitan dadah yang secara kolektif melemahkan 
daya tahan komuniti dan meningkatkan kerentanan terhadap 
penyalahgunaan bahan terlarang. Pendidikan pencegahan 
berperanan penting bukan sahaja dalam memaklumkan individu 
tentang bahaya dadah, tetapi juga dalam membentuk kemahiran 
kognitif, emosi dan sosial untuk menolak tekanan rakan sebaya, 
memahami akibat jangka masa panjang serta membuat 
keputusan hidup yang sihat dan beretika. Apabila pendidikan 
pencegahan dilaksanakan secara berkesan, inisiatif kesedaran 
awam dan pendidikan bukan sekadar menyampaikan maklumat, 
tetapi juga mampu mengubah norma sosial, mengurangkan 
stigma dan memupuk tanggungjawab bersama dalam menangani 
isu penyalahgunaan dadah (Freimuth & Quinn, 2004; UNODC, 
2018).

Di Malaysia, agensi seperti Agensi Antidadah Kebangsaan 
(AADK), Kementerian Pendidikan Malaysia (KPM), Kementerian 
Kesihatan Malaysia (KKM) dan Kementerian Komunikasi dan 
Digital bekerjasama dengan sekolah, institusi keagamaan dan 
pertubuhan bukan kerajaan (NGO) bagi melaksanakan kempen 
pendidikan awam, modul latihan serta perkhidmatan sokongan 

KESEDARAN AWAM DAN 
PENDIDIKAN PENCEGAHAN

B A B

2

Pengenalan

Pencegahan penyalahgunaan dadah dalam keluarga dan komuniti 
merupakan tonggak utama dalam usaha membanteras gejala ini di 
Malaysia. Hal ini penting kerana dadah bukan sahaja menjejaskan 
individu, malah memberi kesan besar kepada kesejahteraan 
keluarga, kestabilan komuniti serta pembangunan negara. 
Sehubungan itu, pelbagai strategi pencegahan telah dirangka 
oleh Agensi Antidadah Kebangsaan (AADK) bagi memperkukuh 
daya tahan masyarakat melalui pendidikan, advokasi, sokongan 
sosial dan pemerkasaan komuniti.

Bab ini akan memberi tumpuan kepada pelaksanaan strategi 
pencegahan di peringkat keluarga dan komuniti dengan 
menekankan peranan Kawasan Berisiko Tinggi (KBT) sebagai 
fokus utama intervensi. Peranan keluarga sebagai benteng utama 
dalam melindungi individu daripada pengaruh dadah serta 
peranan komuniti sebagai barisan hadapan dalam membina 
persekitaran sosial yang sihat akan dibincangkan secara 
terperinci. Selain itu, bab ini turut menyoroti pelbagai inisiatif dan 
program yang dilaksanakan, termasuk pendekatan inklusif yang 
melibatkan pemimpin masyarakat, pertubuhan bukan kerajaan 
(NGO), institusi pendidikan, belia dan sukarelawan. Bab ini juga 
akan mengupas cabaran utama yang dihadapi dalam pelaksanaan 
strategi pencegahan, seperti kekurangan sumber manusia, 
tahap kesedaran masyarakat yang masih rendah, stigma sosial 
terhadap penagih dan bekas penagih serta kekangan kewangan 
dan logistik.

STRATEGI PENCEGAHAN DALAM 
KOMUNITI DAN KELUARGA

B A B

Pengenalan

Penguatkuasaan undang-undang dan operasi tangkapan 
terhadap jenayah dadah adalah komponen penting dalam 
memastikan keselamatan negara dan kesejahteraan masyarakat. 
Di Malaysia, penyalahgunaan dadah memberi impak besar 
terhadap aspek sosial, ekonomi dan keselamatan negara. Oleh 
itu, pelbagai agensi kerajaan dan pihak berkuasa terlibat dalam 
usaha membanteras jenayah ini. Bab ini akan menumpukan 
kepada peranan pelbagai agensi yang terlibat dalam 
penguatkuasaan undang-undang dan operasi tangkapan dadah, 
termasuk peranan Polis Diraja Malaysia (PDRM), Agensi Antidadah 
Kebangsaan (AADK), Kastam Diraja Malaysia (JKDM) dan Agensi 
Penguatkuasaan Maritim Malaysia (APMM), yang masing-masing 
memainkan peranan unik dalam memerangi jenayah dadah. 
Kerjasama antarabangsa turut memainkan peranan penting, 
di mana Malaysia aktif dalam kerjasama serantau dan global 
melalui pertukaran risikan dan operasi rentas sempadan dengan 
negara jiran serta organisasi antarabangsa seperti United 
Nations Office on Drugs and Crime (UNODC) dan World Customs 
Organization (WCO). Bab ini juga akan membincangkan beberapa 
cabaran dalam penguatkuasaan dan operasi tangkapan, 
termasuk sempadan terbuka yang memudahkan penyeludupan, 
pengedaran melalui platform digital yang semakin sukar dikesan 
dan kekangan peralatan moden yang membatasi kemampuan 
agensi penguatkuasaan.

PENGUATKUASAAN DAN 
OPERASI TANGKAPAN

B A B

Pengenalan

Program pemulihan adalah penting untuk memastikan 
penyalahgunaaan dan penagih dadah dapat dipulihkan 
daripada ketagihan serta diberi peluang membina kehidupan 
baharu yang lebih sejahtera. Pemulihan bukan sekadar rawatan 
perubatan, tetapi boleh mengintegrasikan semula mereka ke 
dalam masyarakat dengan jayanya. Program Pemuliharaan dan 
Penyepaduan Semula (CRP), menyepadukan rawatan institusi, 
pemulihan daripada perkhidmatan berasaskan komuniti dan 
penyepaduan semula sosial jangka panjang supaya individu yang 
bergantung kepada alkohol dan bahan kimia dapat menuntut 
semula nyawa mereka. Pemuliharaan modal insan, iaitu, 
perlindungan kesihatan fizikal, mental dan sosial individu, masuk 
ke dalam penyepaduan semula individu menjadi ahli masyarakat 
yang aktif dan bertanggungjawab.

Persekitaran pemulihan Malaysia, di bawah bimbingan institusi 
seperti Pusat Pemulihan Penagihan Narkotik (PUSPEN) Agensi 
Antidadah Kebangsaan (AADK) berperanan dalam mengekalkan 
keseimbangan antara garis panduan peringkat institusi yang 
ketat dan model kebajikan, yang berorientasikan komuniti. 
Pusat institusi membenarkan ruang untuk kawasan terkawal 
semasa pemulihan awal, tetapi penyepaduan semula ke 
dalam komuniti terus terhalang oleh risiko penggunaan dadah 
semula, stigma dalam komuniti, pekerjaan yang tidak stabil 
dan kekurangan sokongan psikososial. Oleh itu, pemuliharaan 

PROGRAM PEMULIHARAAN 
DAN INTEGERASI SEMULA

B A B

5

Pengenalan

Masalah dadah menimbulkan cabaran yang serius, bukan sahaja 
kepada individu yang terlibat, tetapi ia juga mempengaruhi 
struktur kesihatan awam, fabrik sosial yang menyatukan komuniti 
serta rangka kerja pembangunan negara secara keseluruhan. 
Masalah ini memerlukan tindakan segera kerana implikasinya 
boleh menjejaskan masyarakat. Walaupun pelbagai langkah 
penguatkuasaan telah dilaksanakan secara ketat dan berterusan, 
tetapi sebahagian klien yang menyempurnakan proses pemulihan 
masih cenderung untuk kembali menggunakan dadah. Faktor 
yang mendorong kepada pengulangan ini termasuklah pengaruh 
rakan sebaya, kelemahan sokongan keluarga dan persekitaran 
komuniti.

Sehubungan itu, tahap kesedaran dalam kalangan komuniti 
terhadap bahaya penyalahgunaan dadah perlu dipertingkatkan 
bagi membentuk persekitaran sosial yang lebih positif dan 
menyokong proses pemulihan. Selain itu, sokongan berterusan 
daripada keluarga dan masyarakat merupakan elemen penting 
dalam membantu individu mengekalkan ketahanan diri, sekali gus 
mengurangkan risiko kembali terjebak dalam kitaran ketagihan. 
Usaha kolektif ini bukan sahaja berperanan dalam pemulihan 
individu, tetapi juga menyumbang kepada pengukuhan 
masyarakat yang lebih sihat, produktif dan sejahtera. Dari 
perspektif dasar, intervensi yang bersifat holistik dan bersepadu 
perlu diberi penekanan. Bahagian berikut adalah cadangan untuk 
menangani masalah dadah di Malaysia.

CADANGAN DASAR DAN 
PENAMBAHBAIKAN

B A B

6

Pengenalan

Bab ini merumuskan keseluruhan dapatan kajian berkaitan isu 
penyalahgunaan dadah di Malaysia serta menghubungkannya 
dengan strategi pencegahan, rawatan dan pemulihan yang telah 
dibincangkan dalam bab-bab terdahulu. Isu dadah di Malaysia 
bukan sekadar permasalahan individu, tetapi merupakan 
fenomena sosial yang melibatkan dimensi kesihatan awam, 
ekonomi, keselamatan dan pembangunan masyarakat. Hal ini 
kerana kes penyalahgunaan dadah memberi kesan berganda 
kepada pelbagai aspek kehidupan. Dari segi kesihatan awam, 
penagih berisiko tinggi dijangkiti penyakit berbahaya seperti HIV/
AIDS dan Hepatitis C akibat penggunaan jarum suntikan. Dari 
sudut ekonomi pula, negara mengalami kerugian produktiviti 
kerana tenaga kerja yang sepatutnya menyumbang kepada 
pembangunan tidak dapat berfungsi sepenuhnya. Selain itu, 
keselamatan negara turut terancam apabila kegiatan pengedaran 
dadah dikaitkan dengan sindiket jenayah terancang, sekali gus 
menuntut kos besar dalam aspek penguatkuasaan undang-
undang. Implikasi sosial juga amat ketara apabila institusi 
keluarga terjejas, menyebabkan wujudnya kitaran kemiskinan, 
keganasan rumah tangga dan pengabaian anak-anak.

Oleh itu, bab ini menekankan kepentingan melihat isu dadah 
secara menyeluruh, bukan hanya dari sudut penguatkuasaan 
tetapi juga dalam konteks pencegahan awal, intervensi keluarga 
dan komuniti, rawatan serta pemulihan yang berterusan. 

KESIMPULAN

B A B

